
‘Britain’s leading contemporary playwright’ - The Times
 
The Absence of War yw’r ddrama olaf yn y drioleg gan David Hare 
sy’n archwilio Prydain yn yr 1990au cynnar. Mae’r tair drama yn 
ymchwilio cyfundrefnau Prydain ac effeithiau’r llywodraeth Dorïaidd 
ar y cyfundrefnau hyn.

Mae Racing Demon (1990)  yn archwilio’r eglwys: Eglwys Loegr yn 
benodol.

Mae’r ail ddrama, Murmuring Judges (1991) yn archwilio’r system farnwrol.

Yn y drydedd ddrama, The Absence of War (1993) ceir archwiliad o wleidyddiaeth y wlad. 

Mae David Hare yn ddramodydd enwog iawn. Ganed Hare yn 1947 
a cafodd ei fagu yn ystod cyfnod o newid cymdeithasol mawr ym 
Mhrydain. Mae ganddo ddiddordeb mawr ym myd y sinema, ac 
mae hyn wedi dylanwadu’n fawr ar ei waith ysgrifennu. 

Bu’n rhan ganolog o sefydlu cwmni theatr ‘Portable Theatre’  lle bu’n actio, yn cyfarwyddo 
ac yn ysgrifennu dramâu. Cynhyrchwyd Slag gyntaf yn 1970 yng Nghlwb Theatr Hampstead. 
Rhwng 1970 a 1971 Hare oedd Dramodydd Preswyl theatr y Royal Court yn Llundain ac 
yn 1973 aeth i fod yn Ddramodydd Preswyl y Nottingham Playhouse. Yn 1975 sefydlodd 
gwmni theatr Joint Stock gyda David Aukin a Max Stafford-Clark. Rhoddwyd gwobr Cymrawd 
Deucanmlwyddiant UDA/DU iddo yn 1977. 

Rhai o’i ddramâu:

Knuckle (1974), enillydd Gwobr John Llewellyn Rhys y Mail on Sunday
Fanshen (1975), yn seiliedig ar lyfr William Hinton. 
Plenty (1978), portread dadrithiad Prydain wedi’r Ail Rhyfel Byd – llwyfannwyd gyntaf yn y  
National Theatre, Llundain.
Pravda: A Fleet Street Comedy (1985), ymosodiad ar y wasg yn Lloegr; wedi’i hysgrifennu ar y 
cyd gydag  Howard Brenton;  
The Secret Rapture (1988) 
Racing Demon (1990)
Murmuring Judges (1991)  
The Absence of War (1993), 
Skylight (1995)
Amy’s View (1997)
The Judas Kiss (1998)

Mae hefyd wedi addsau dramâu megis Platonov ac Ivanov gan Chekhov, La Ronde 
gan Schnitzler a Mutter Courage und ihre Kinder gan Brecht. Yn 1998 (ac eto yn 2002)  
perfformiodd Hare ei ddrama ei hun, Via Dolorosa, yn theatr y Royal Court. Drama ar ffurf 
monolog ydyw, sy’n sôn am ei brofiadau yn Israel a Phalesteina. Yn 1999 cyhoeddodd 
fywgraffiad/ddyddiadur - Acting Up: A Diary.

Mae Hare wedi parhau i ysgrifennu, ac ers y mileniwm mae wedi cyhoeddi: My Zinc Bed, 
Theatr y Royal Court, Llundain, a The Breath of Life (2002). The Permanent Way (2003), hanes 
preifateiddio Rheilffyrdd Prydeinig. Agorodd yn y National Theatre, Ionawr 2004. Stuff Happens 
(2005), National Theatre; hanes goresgyniad Iraq, The Power of Yes (2009), South Downs 
(2011), The Moderate Soprano (2015) a Beyond the Beautiful Forever (2015).

Cyhoeddwyd ei hunangofiant  The Blue Touch Paper gan Faber & Faber yn 2015. 

Trioleg o ddramâu sy’n ymdrin â’r Eglwys, Y Gyfraith, 
Gwleidyddiaeth.}

Comisynwyd Hare i ysgrifennu The Absence of War gan y National Theatre. Dyma fyddai ei 
drydedd ddrama yn y drioleg a pherfformiwyd yn yr Olivier Theatre. Trioleg oedd yn archwilio 
‘cyflwr y genedl’  (state of the nation trilogy).

Ymchwiliodd Hare yn hynod fanwl cyn mynd ati i ysgrifennu’r tair drama hon. Yn 1992 
rhoddwyd mynediad arbennig iddo i ymgyrch etholiadol y  Blaid Lafur. Mae ei bortread o’r Blaid 
Lafur sy’n ceisio gwrthwynebu’r llywodraeth Dorïaidd a chyflawni newid mewnol yn seiliedig 
ar ei waith ymchwil. Mae ei lyfr Asking Around (1993) yn trafod yr ymchwil hyn yn ogystal â’i 
ymchwil ar gyfer Murmuring Judges a Racing Demon.

Mae The Absence of War yn dilyn y Blaid Lafur trwy gyfnod o densiwn Etholiad Cyffredinol: 
etholiad y maent yn ei golli yn y pendraw. Y prif gymeriad yw arweinydd y blaid, George Jones. 
Cymeriad trasig ydyw, sydd i’w weld trwy gydol y ddrama yn symud yn agosach at fethiant. 
Gwelwn yr ymgynghorwyr, yr hunain-weinyddwyr, y rhagrithwyr a’r cynffonwyr sy’n bla ym myd 
gwleidyddiaeth gyfoes. Gwelwn eu gor–uchelgais, eu gor–hyder a’u natur ddialgar.
Mae’r ddrama’n portreadu  plaid sy’n chwilio am hunaniaeth mewn byd sydd wedi newid. Byd 
lle mae diwydiant caIed wedi marw a ble mae grym yr undebau wedi cael ei ddinistrio gan 
Thatcher yn yr 1980au. Plaid mewn argyfwng ydyw. 

Mae gan y ddrama  gwmpas epic a chast mawr o gymeriadau i gyfleu awyrchylch prysur 
senedd San Steffan. Mae’r lleoliadau yn newid yn gyflym o Gofeb y Meirwon i Gyntedd Tŷ’r 
Cyffredin i Swyddfa Arweinydd y Blaid etc.. Roedd llwyfan yr Olivier yn berffaith ar gyfer 
llwyfannu’r ddrama yn 1993, gan ei fod yn lwyfan mor fawr ac agored. Y cyfarwyddwr oedd 
Richard Eyre, ac yntau hefyd gyfarwyddodd y ddwy ran arall o’r drioleg, felly roedd arddull 
theatrig eglur o fewn y llwyfannu, ac roedd llwyfan mawr yr Olivier yn cynnig arddull epig a 
moethus i’r cynhyrchiad.  

CEFNDIR A CHYD-DESTUN 

Prif thema’r drioleg gyfan yw cyfrifoldeb yn hytrach na chwyldro.

Ceir eglurhad o deitl y ddrama yn yr olygfa gyntaf, ble mae’r cymeriadau o flaen y Gofeb Rhyfel 
Whitehall. Mae’r troslais yn egluro mai coffáu meirwon y rhyfeloedd ers y Rhyfel Byd Cyntaf 
yw’r hyn sy’n digwydd ar y llwyfan, ac mae holl arweinwyr gwleidyddol y wlad yno. Daw Andrew 
i gyfarch y gynulleidfa. Mae’n gweithio dros y Blaid Lafur ac yn cwestiynu diben a phwrpas ei 
waith:

Dyweda: 

	 People	of	my	age,	we	did	not	fight	in	a	war.	If	you	fight	in	a	war,	you	have 
 some sense of personal worth.

Ar ddiwedd yr Ail Ryfel Byd, dymuniad y Blaid Lafur oedd adeiladu Prydain newydd. Roedd 
gan y blaid weledigaeth ynglŷn â dyfodol cymdeithas Prydain. Dengys plaid sy’n chwilio am 
reswm i fodoli yn 1992, mewn cyfnod o heddwch a dim diben i ail-adeiladu cymdeithas. Mae’n 
portreadu plaid sydd mewn argyfwng, ac yn ansicr o’i ddyfodol. Gwelir yr argyfwng yn eglur 
iawn trwy gymeriad George Jones sy’n ymddangos ar goll yn y byd gwleidyddol newydd. Does 
ganddo ddim syniad sut i wrthwynebu’r blaid Dorïaidd, sy’n mynnu; ‘There’ s no such thing as 
society.’

Mae Hare yn archwilio’r ffordd mae cyflwyniad arwynebol yn bwysicach na pholisi yng 
ngwleidyddiaeth bellach. Mae’n bwysig i beidio ymddangos yn wan neu’n anghywir. Mae hefyd 
yn archwilio cariad at rym ac uchelgais o fewn y byd gwleidyddol.

Rhyfel wleidyddol yw rhyfel y ddrama – un blaid yn erbyn y llall. Mae Jones yn cwestiynu diben 
yr holl ymgyrchu a’r holl ddadlau. 

Mae’r ddrama yn gorffen yn union ble y dechreuodd – ger Cofeb y Meirwon. Mae’r blaid Lafur 
wedi colli’r etholiad ac mae gan y blaid arweinydd newydd.

THEMÂU  

George sydd yn datgan y geiriau sy’n cloi y ddrama :

 Is this history? Is everything history? Could we have done more? Was it 
 possible? And how shall we know?       
 
Trwy gydol y ddrama ceir y teimlad fod y cymeriadau wedi eu caethiwo mewn cyfundrefn a byd 
sydd yn bodoli yn San Steffan yn unig. Does ganddynt ddim syniad o’r hyn sy’n digwydd yn y 
byd go iawn. Prif bwynt Hare yw bod y gwleidyddion wedi colli pob cyswllt gyda’r bobl – gyda’r 
byd go iawn. Dyweda George nad yw’r wrthblaid yn gwneud dim byd ond aros am yr etholiad 
nesaf. 

Mae ei ddirprwy yn bradychu George cyn cyfweliad teledu pwysig, ac yn ystod y rhaglen 
datgelir cwymp ymgyrch y blaid Lafur. 

Dyweda Oliver:

 Elections, you see, people think they’re about arguments… but it’s not. It’s an 
 act of strategy. It’s taking up a position. It isn’t like debate… the only true 
 analogy is with waging war. 

Dengys y ddrama lun o’r byd gwleidyddol sydd heb unrhyw gysylltiad â chymdeithas. Mae’r 
gyfundrefn yn bodoli er mwyn ei ddibenion ei hun.

Dyweda Hare:

 As far as I’m concerned, the play will fail if people see it as just being about 
 the Labour party. 

CYMERIADAU  

GEORGE JONES

Prif gymeriad y ddrama yw George Jones, arweinydd yr wrthblaid, y Blaid Lafur. Fe’i ddisgrifir 
fel a ganlyn:

 He’s decent. He has a total integrity .Underneath his manner, he works like 
 no man I’ve seen. His authority stems from his personal character.   

Mae Jones yn cynrychioli’r hen blaid Lafur a ddaeth i’r brig ar ddiwedd yr Ail Ryfel Byd. 
Brwydrodd y blaid dros degwch a chymdeithas well i bawb. Mae Hare yn gweld Jones fel 
cymeriad trasig – ond nid yn y ffurf glasurol. Mae’r gynulleidfa yn teimlo trueni tuag ato, gan 
eu bod yn gweld ei fod yn mynd i golli’r etholiad. Teimla Jones yn rhwystredig o fewn byd y 
senedd ac yn aml mae’n dianc o’i warchodwyr ac yn mynd i gerdded ymysg y bobl:

 It was like spring. I looked around. People were walking. And kissing. And 
 talking. I thought, you lucky people …..You’re free and I’m not.   

Mae gan George ymdeimlad cryf o ddyletswydd. Llwydda i gael trefn ar y blaid Lafur ac mae’n 
ceisio uno’r carfannau sydd ynddi. Nid yw’n llwyddo i wneud hyn. Fel gwleidydd, mae ei sgiliau 
ym myd y cyfryngau yn wan. Nid yw wedi hogi ei sgiliau cyflwyno syniadau – ni all greu ‘sound 
bite’. Nid yw’n gallu cysylltu â’r etholwyr gan fod yr ymgyrchu yn fwyfwy dibynnol ar ddelwedd 
ac ymddangosiad. Mae George yn gwybod fod y blaid wedi cefnu ar ei gwreiddiau. Mae’n 
gweld fod y Torïaid yn credu mewn cyfalaf ac arian, ac er bod y blaid Lafur yn credu mewn 
cyfiawnder, y cwbl a wnânt yw dadlau ynglŷn â sut mae darparu cyfiawnder i bawb yn hytrach 
na brwydro i’w weithredu.

Daw ei gwymp yn Act 2 gol. 8. Er bod rhywun wedi ysgrifennu araith iddo, mae’n hepgor yr 
araith ac yn penderfynu siarad yn ddi-flewyn ar dafod. Dechreua sôn am ei gefndir Sosialaidd.

 My socialism is…it is concrete. It is real. It is to do with helping people. It 
 is the way in which we go forward now to make this country in which 
 everyone is helped.  

Er bod yr ymateb yn gadarnhaol, mae George yn mynd i banig. Mae wedi dibynnu yn ormodol 
ar yr hyn mae eraill wedi ysgrifennu, ac felly ni all ymddiried bellach yn ei reddf wleidyddol ei 
hun. Nid fe sy’n rheoli ei fyd bellach. Pan golla ffydd yn ei reddf ei hun, mae George yn torri. 
Mae’n colli’r etholiad, yn treulio’r noson mewn gwesty yn Birmingham ac yn derbyn ei dranc. 
Yn y gwesty mae gweinyddes yn dweud:

Waitress Are you going to pick that cup off the floor …..You’re not anyone special. Just 
  because you’re who you are.
George No. No. I know.
Waitress  You can still say thank you.
George Yes …Yes. Thank you. 

MALCOLM PRYCE

Antithesis i gymeriad George. Gwleidydd gyrfa oes sy’n ysu am rym ac sy’n aros yn 
amyneddgar i ennill arweinyddiaeth y blaid trwy ddisodli George. Fe sy’n diferu gwybodaeth 
i’r wasg ynglŷn â pholisïau’r blaid. Machiavel ydyw sy’n aros yn llonydd, yn dawedog tra bod 
George yn gwingo dan feirniadaeth y wasg a’r cyfryngau. Yn  Act 2 gol. 6 mae George yn 
cyhuddo Malcolm o dwyll.

 I think what’s more conspicuous is when, as recently, you say nothing at all. 

Nid yw Malcolm yn deall egwyddorion George ynglŷn â ffyddlondeb a chyfeillgarwch. Mae  
Malcolm hefyd yn ymosod ar y rhai sy’n cynghori  George. Mae eu cylchoedd gwleidyddol yn 
gwbl estron i’w gilydd. Mae’r sgwrs yn troi’n fwyfwy chwerw, hyd nes i Malcolm ddatgan:

 It isn’t the party. It’s not that the party don’t believe in you, you know. I say 
 this in love. They smell that you don’t believe in yourself.  

Mae’r ddrama yn cydblethu golygfeydd mawr cyhoeddus gyda rhai clos, preifat mewn 
swyddfeydd a fflat George. Ceir amrediad epig o ddigwyddiadau, a caiff y gynulleidfa ei thynnu 
i’r ddrama gan yr ystod o gymeriadau sy’n siarad yn uniongyrchol â nhw. Nod Hare yw rhoi 
syniad cryf i’r gynulleidfa ynglŷn â’r hyn y maent yn feddwl am eu byd.  

Defnyddiodd y cynllunydd gwreiddiol sgrinau mawr ble tafluniwyd golygfeydd o Lundain neu’r 
lleoliadau megis Tŷ’r Cyffredin neu fflat George. Roedd cast mawr, a oedd yn awgrymu i’r 
gynulleidfa eu bod yn gwylio byd cyfan: byd a oedd wedi ymbellhau oddi wrth realaeth.

Yn 2015 roedd cynhyrchiad teithiol Headlong yn wahanol iawn. Set syml ydoedd, yn dibynnu 
ar gelfi a phropiau er mwyn creu lleoliadau. Rhaid ystyried goblygiadau llwyfannu’r ddrama ar 
lwyfannau gwahanol ac mewn arddulliau gwahanol. Sut mae deinameg a phŵer y ddrama yn 
newid? 

Ail ysgrifennwyd y ddrama yn 1995 pan ffilmiwyd y darn ar gyfer y teledu. Cadwodd Hare y 
ddrama fel ac yr oedd, oni bai am fanteisio ar dechnegau ffilm i hwyluso rhediad y naratif.

ARDDULL Y DDRAMA 

Delweddau o gynhyrchiad Headlong (2015)

#

Clawr; The Royal National Theatre

Sir David Hare; ©Walter van Dyk (http://www.vandyckphotography.com/)

John Thaw fel George Jones; Robbie Jack - Corbis / Contributor /Getty Images

Clawr y llyfr; Headlong, 2015 (http://headlong.co.uk/) 

Cynhyrchiad Headlong; Mark Douet (http://www.markdouet.com/)

Cynhyrchiad Headlong; Mark Douet (http://www.markdouet.com/)

CYDNABYDDIAETH

Gwnaethpwyd pob ymdrech i gysylltu â deiliaid hawlfraint y deunyddiau, ond os oes unrhyw 
beth wedi’i hepgor, neu unrhyw beth yn anghywir, rhowch wybod i ni er mwyn i ni allu gwneud 
y cywiriadau angenrheidiol. 

